
 
 
 

ᑏᕕ 
ᐃᑦᑐᖅ

ᑏᕕ ᐃᓅᓕᕐᑐᕕᓂᖅ 1929-ᒥ ᒪᙯᕝᕕᒥ ᕿᕐᓂᑐᐊᕐᑐᒥ, ᑲᖏᕐᓱᐊᓗᑦᔪᐊᑉ ᓴᓂᐊᓂ. ᓴᓇᖕᖑᐊᑎ,
ᐊᓪᓚᖑᐊᕐᓯᒪᔪᓕᐅᓲᖅ, ᓴᓇᐅᒐᕐᑎᐅᓱᓂᓗ ᐊᒻᒪᓗ ᓴᓇᖕᖑᐊᓯᒪᔪᓕᐅᕐᑎᐅᓱᓂ. ᐱᐊᕋᐅᑦᓱᓂ,
ᓯᐅᕋᕐᒥᒃ ᐊᒻᒪᓗ ᕿᔪᒻᒥᒃ ᐊᑐᕐᓱᓂ ᐊᓪᓚᖑᐊᖃᑦᑕᑐᕕᓂᖅ. ᓴᓇᖕᖑᐊᕆᐊᖕᖓᖃᑦᑕᓕᕐᓱᓂ
ᐆᒪᔪᖕᖑᐊᓂᒃ ᓴᓇᖕᖑᐊᕙᓪᓗᖃᑦᑕᑐᕕᓂᖅ ᐊᒻᒪᓗ ᓄᓇᓕᖕᖑᐊᓂᒃ ᓴᓇᖃᑦᑕᓕᕐᓂᒥᔭᖏᑦ

ᑭᖑᓂᐊᓂ  ᑑᕐᖓᖑᐊᓖᑦ ᐊᒻᒪᓗ ᐅᓂᒃᑲᐅᓯᑐᙯᑦ. ᑎᒡᒍᐊᑕᐅᔪᕕᓂᖅ ᐳᕕᕐᓂᑐᒥ
ᓴᓇᖕᖑᐊᓯᒪᔪᓕᐅᕐᓂᒧᑦ ᑲᑎᒪᓂᐊᕈᓯᖓᓄᑦ 1972-ᒥ ᐊᒻᒪᓗ ᑌᑲᖕᖓᓂᑦ
ᓴᓇᖕᖑᐊᓯᒪᔪᓕᐅᖃᑦᑕᕆᐊᖕᖓᓯᔪᕕᓂᖅ. ᓯᕗᓪᓕᐸᐅᑦᓱᓂ ᐃᓄᓐᓂ

ᓴᓇᖕᖑᐊᓯᒪᔪᓕᐅᖃᑦᑕᕆᐊᖕᖓᑐᕕᓂᖅ ᐊᒻᒪᓗ ᓴᓇᖕᖑᐊᓯᒪᔭᒥᓂᒃ ᓄᐃᑦᓯᓱᓂ. ᐃᓅᓯᖓᓄᑦ
ᐊᓪᓚᓂᐊᒐᓕᐊᕕᓂᖅ (ᓯᓚᕐᔪᐊᖓ ᑏᕕ ᐃᑦᑑᑉ: ᐃᓅᓯᖓ ᐊᒻᒪᓗ ᓴᓇᖕᖑᐊᓯᒪᔭᖏᑦ ᐃᓄᒻᒪᕆᐅᑉ),

ᐊᓪᓚᑕᐅᔪᕕᓂᖅ ᔫᐱ ᐅᐃᑖᓗᑦᑐᒧᑦ ᐊᒻᒪᓗ ᓄᐃᑎᑕᐅᑦᓱᓂ 2008-ᒥ.

"ᐆᒪᔪᕐᓂᐊᑎ ᖃᔭᕐᒦᑐᖅ ᐅᓈᕐᒧᑦ ᕿᓚᓗᒐᕐᑐᖅ"
1978

"ᑐᑦᑐᓯᐅᕐᓂᖅ ᐱᐅᓯᑐᖃᕐᑎᒍᑦ"
1974

ᐅᖃᕐᑕᕕᓂᖏᑦ ᓴᓇᖕᖑᐊᑎᐅ

"ᐊᑎᖃᖕᖏᑐᖅ"
ᐅᓪᓗᖓ ᖃᐅᔨᒪᔭᐅᖕᖏᑐᖅ

"ᐊᓪᓚᖑᐊᕐᓯᒪᔪᓕᐅᓕᕋᒪ, ᐃᓱᒪᒋᓲᒃᑲ ᓱᓂᐅᖃᑦᑕᓯᒪᔪᑦ ᐱᐊᕋᐅᑦᓱᖓ - ᑳᓐᓂᖅ,
ᓂᕿᓯᐅᕐᓂᖅ, ᐅᓪᓗᓂᒃ ᐊᒥᓱᓂᒃ ᐱᓱᑦᓱᑕ, ᐊᒻᒪᓗ ᐅᓂᒃᑲᐅᓰᑦ ᑐᓴᕐᓯᒪᔭᒃᑲ ᐃᓄᒻᒪᕇᓐᓂᑦ.

ᓴᓇᖕᖑᐊᓯᒪᔪᓕᐅᓕᕋᒪ ᓄᐃᑎᑦᓯᓲᖑᔪᖓ ᓱᓕᔪᓂᒃ ᐃᓅᓯᕗᓐᓂ ᓯᕗᓪᓕᕕᓂᕐᒪ
ᐃᓅᓯᕆᓯᒪᔭᖏᑦ ᐊᒻᒪᓗ ᐊᑑᑎᓯᒪᒐᓛᐱᒻᒥᔭᒃᑲ ᐅᕕᒐᕐᑑᓱᖓ."

ᑏᕕ ᐃᑦᑐᖅ ᒣᔪᔅᒥ 1976:45


